
II-Qorti;

Rat l-imputazzjonijiet migjuba kontra:

Carmel Schembri ta’ 50 sena, iben Joseph u Maria xebba Grima, imwieled iz-Zurrieq, nhar it-
12 t’'April, 1966 u residenti 3, November Rain, Vjal il-Blue Grotto, iz-Zurrieq, detentur tal-karta
tal-identita’ numru 294466 M.

Akkuzat talli:
F’Bubagra, z-Zurrieq, nhar il-11 ta’ Gunju, 2016 ghall-habta tat-tlieta ta’ filghodu (03:00 a.m.)

1. #ebb ghal Mario Muscat (ID: 216574M) u kkagunalu offiza ta’ natura gravi hekk kif
iccertifika Dr. Ryan Camilleri (Med. Reg. 3672);

2. Bl-imgieba tieghu kkaguna lil Mario Muscat (ID: 216574M) biza’ li ser tintuza vjolenza
kontrih jew kontra I-proprijeta’ tieghu;

3. Bil-hsieb li jtellef jew inaqqgas il-gieh ta’ Mario Muscat (ID: 216574M) wegghu bi kliem,
b’gesti, b’kitba, b’disinji jew b’xi mod iehor.

II-Qorti hija mitluba li tohrog ordni ta’ protezzjoni ai termini tal-Artikolu 412C tal-Kapitolu 9
tal-Ligijiet ta’ Malta kemm waqt il-mori tal-kawza kif ukoll f'kz ta’ htija ma’ kull piena li I-
Onorabbli Qorti jidhrilha xierq.

F’kaz ta’ htija I-Qorti hija mitluba biex tipprovdi ghas-sigurta’ ta’ David Cutajar u I-familja
tieghu ai termini ta’ I-Artikolu 383 et sequitur, tal-Kapitolu 9 tal-Ligijiet ta’ Malta.

Rat li [-Uffic¢jal Prosekutur qara u kkonferma bil-gurament I-akkuzi fil-konfront ta’ l-imputat
fis-seduta datata 9 ta’ Mejju 2019.

Rat l-atti tal-kawza u d-dokumenti ezebiti u cioe’, certifikat tat-twelid tal-imputat, fedina
penali, kunsens tal-Avukat Generali, ¢ertifikat mediku mmarkat bhala Dok MC1, nota ta’ rifjut
tal-jedd ghal parir legali mmarkat bhala Dok MC2, stqarrija rilaxxjata fit-8 ta’ Settembru 2016
immarkata bhala Dok MC3

Semghet ix-xhieda tal-Prosekuzzjoni u cioe’ I-Ispettur Melvyn Camilleri, Dr. Ryan Camilleri,
Mario Muscat, Martin Grixti.

Rat li fil-verbal tal-5 ta’ Frar 2021 il-Qorti ghalget il-provi tad-difiza.

Spettur Melvyn Camilleri spjega li fil-11 ta’ Gunju 2016 ghal habta tat-3:00 a.m. il-pulizija tal-
ghassa taz-Zurrieq kienu nfurmati li kien hemm glieda f’Nassaba Bar gewwa Triq Santa Marija,
Bubagra Zurrieq. Il-Pulizija kienu kkonstataw li Carmel Schembri u Mario Muscat kellu griehi
ta’ natura gravi li anke pprezentaw certifikat mediku f'dan is-sens. L-Ispettur Camilleri kien
ressaq lil Mario Muscat il-Qorti talli kkaguna griehi ta’ natura gravi lil Carmel Schembri pero’
[-Magistrat Dr. Joe Mifsud kien illiberah. Dak inhar ta’ I-incident, Carmel Schembri u Mario
Muscat kellhom xi jghidu fejn Mario Muscat ta dagqa ta’ stikka tal-billiard lil Carmel Schembri
u kellu griehi fwiccéu. Mario Muscat kien infurmah li kien gabad l-istikka tal-billiard sabiex
jiddefendi ruhu.

Dr. Ryan Camilleri spjega li fil-11 ta’ Gunju 2016 huwa kien ezamina lil Mario Muscat li kien
infurmabh li kien involut fi glieda u kellu gasma fug mohhu u kellu bzonn il-punti. Peress li kellu
bzonn il-punti fil-wic¢¢, Dr. Ryan Camilleri ¢certifika li I-griehi kienu ta’ natura gravi. Stante li
kien ghadda trapass ta’ zmien, Dr. Ryan Camilleri ma setax jiftakar il-kaz u ghaldagstant ma
setax jikkonstata ma x’hiex setghet kienet kompatibbli d-daqqga li kellu Mario Muscat.

Mario Muscat jikkonferma li l-incident sehh fil-11 ta’ Gunju 2016 gewwa Nassaba Bar, Zurrieq
fejn Carmel Schembri kien ged jargumenta mat-tifel tieghu u Mario Muscat ipprova jwaqqaf
[-argument ta’ bejniethom. Jispjega li t-tifel ta” Carmel Schembri jismu Neil Schembri. Mario
Muscat jghid li malli pprova jwaggafhom milli jargumentaw, Carmel Schembri qallu biex ma
jindahalx u mar xi tliet darbiet jisfidah ghal glied. Ghalhekk Mario Muscat ipprova jitlag
il’barra izda Carmel Schembri beda jghidlu biex johrog barra halli jiggieldu barra. Hekk hu
hiereg il’barra mill-bar, Mario Muscat gala’ daqtejn go rasu, waga’ ma’ I-art u Neil Schembri
u Carmel Schembri bdew ituh bis-sieq u bl-istikka tal-billiard. Konsegwenza tad-daqqa li gala
bl-istikka tal-billiard, huwa kellu bzonn tmien punti f'rasu. Wara nizel I-ghassa u ghamel
rapport, u wara mar il-clinic u I-isptar. Mario Muscat jghid li nizel il-bar ghall-habta tas-2:00
a.m. u mar sabiex jiehu drink. Jikkonferma li Carmel Schembri I-ewwel gallu biex ma jindahalx

u telag I’'hemm, izda mbaghad rega’ gie sabiex jistiednu ghal glied. Inoltre jikkonferma li Neil
Schembri kien imbuttah u konsegwenza waqa’ ma’ I-art u Carmel Schembri tah daqtejn go
rasu.

Martin Grixti jghid |i huwa sid ta’ bar gewwa z-Zurrieq bl-isem ta’ Nassaba Bar. Jispjega li
meta sehh l-inc¢ident huwa kien ged jimla |-fridges tal-bar u nduna li kien hemm tnejn min-
nies ged jiggieldu, li kienu Carmel Schembri u Mario Muscat. Ma jafx min beda |-argument
izda huwa pprova jwaggafhom milli jkomplu jargumentaw. Jispjega li Carmel Schembri huwa
pparentat mieghu u fil-bar kien hemm anke t-tifel ta’ Carmel Schembri, cioe’ Neil Schembri.
Jikkonferma li ntuzat I-istikka tal-billiard f'din il-glieda u jispjega li huwa ra lil Carmel Schembri
jagbad I-istikka tal-billiard u jaghti dagga biha lil Mario Muscat. Martin Grixti jispjega li dak
iz-zmien kien ged isir il-Euro jew il-World Cup u konsegwenza ta’ din il-glieda, il-bar tieghi
sofra minn certu hsarat cioe’ frames, headboard, u fann kbir ta’ valur ta’ €600. Qabel ma
sehhet il-glieda, jghid li Mario Muscat kien go kantuniera u Carmel Schembri kien xi hames
metri boghod minnu.

Il-fatti tal-Kaz

Dan il-kaz ta I-bidu tieghu meta Mario Muscat kien gewwa hanut bl-isem Nassaba Bar fiz-
Zurrieq. Huwa kien ra lill-imputat u t-tifel tieghu jargumentaw. Minhabba li gallhom biex
jogghodu kwieti, l-imputat kien gallu biex ma jindahalx. Wara dan id-diskors is-sitwazzjoni
kompliet tikber tant li I-istess Mario Muscat gal li kien gie fuqu Il-imputat u beda jistiednu
ghall-glied. Illi meta prova jitlag ‘| barra spi¢éa gala’ xi daggiet minn ghand I-imputat fejn
f’'mument minnhom spiécéa qala’ dagqga ta’ stikka tal-billiard fuq rasu. Bil-konsegwenza ta’ din
id-dagqa spicca kellhom jaghmlulhu tmien punti fuq rasu. llli gara wkoll li ghalkemm l-imputat
ma xehedx f'dawn il-proc¢eduri, Martin Grixti li huwa |-propjetarju tal-Bar fejn inqala’ I-
argument kien ra lill-imputat jaghti bl-istikka tal-billiard fug ras Mario Muscat.

Ikkunsidrat
L-Ewwel Akkuza

Ili din l-akkuza tirrigwarda li I-imputat Carmel Schembri hebb ghal Mario Muscat u ikkagunalu
offiza ta’ natura gravi kif gie i¢¢ertifikat minn Dr Ryan Camilleri. llli minn dak li xehed Dr Ryan
Camilleri gal li meta kien ezamina lil Mario Muscat fil-11 ta’ Gunju tas-sena 2016, kien ra li
kellu gasma fuq rashu quddiem xaghru fejn kien hemm il-bzonn li jsiru I-punti. Kompla jghid
li kien iccertifika bhala ferita gravi minhabba I|-fatt li setghet thalli marka. Illi matul il-glieda li
kien hemm gewwa il-Bar fiz-Zurrieq kien hemm ukoll xhud okulari li ta aktar informazzjoni fug
dak li gara. Illi Martin Grixti kien gieghed gewwa I-Bar jimla’ I-fridge meta bdiet il-glieda. Pero’
ghalkemm ma kienx ra kollox, indika fix-xhieda tieghu li kien ra lill-imputat jghati bil-billiard
stick fuqg ras Mario Muscat. Min-naha |-ohra meta xehed I-istess Mario Muscat gal li kienu gew
fugu kemm |-imputat u ibnu Neil Schembri u bdew jaghtuh. llli (a fol 38), Mario Muscat
semma’ li fil-fatt kien I-imputat li tah dagga ta’ stikka tal-billiard fug rashu u bil-konsegwenza
li kellhom jaghmlulu tmien punti fuq rasu. llli fil-fatt il-Qorti (a fol 39) fis-seduta tad-9 ta’ Mejju
2019 kienet rat li parti minn din il-ferita kienet mghottija bix-xahar.

II-Griehi

Illi I-Artikoli tal-Ligi li jitkellmu dwar feriti gravi huma senjatament I-Artikoli 216 u 218 tal-Kap.
9 tal-Ligijiet ta’ Malta li jiddisponu s-segwenti:-

L-Artikolu 216 tal-Kapitolu 9 tal-Ligijiet ta’ Malta:-

(1) “L-offiza fuq il-persuna hija gravi, u ghaliha tinghata I-piena ta’
prigunerija minn tliet xhur sa tliet snin —

(a) jekk tista’ ggib periklu -
(i) tal-hajja; jew

(ii) ta’ debbulizza permanenti fis-sahha jew fil-funzjoni ta’ xi parti tal-gisem;
jew

(iii) ta’ difett permanenti f'parti tal-ghamla tal-gisem; inkella
(iv) ta’ marda permanenti tal-mohh;

(b) jekk iggib mankament jew sfregju fil-wicc, fil-ghong jew f'wahda mill-
idejn tal-offiz;

(¢) jekk tkun maghmula b’ferita li tidhol f'wahda mill-kavitajiet tal-gisem,
minghajr ma ggib I-ebda wahda mill-konsegwenzi msemmijin fl-artikolu 218;
(d) jekk iggib marda tal-mohh jew tal-gisem li ddum ghal tletin gurnata jew
izjed, inkella, ghal dagshekk zmien izzomm lill-offiz milli jmur ghax-xoghol
tieghu;

(e) jekk, meta ssir fuqg mara tqila, iggieghelha tehles qabel iz-zmien.

(2) Jekk il-persuna offiza tfieq minghajr ma kienet qatt matul il - marda,
f'perikolu attwali tal-hajja jew tal-konsegwenzi msemmijin fis-subartikolu
(1)(a), jitqgies li I-offiza setghat iggib dak il-periklu fil-kaz biss illi dan il-periklu
kien probabbli minhabba n-natura jew il-konsegwenzi naturali tal-offiza”.

Filwaqt li I-Artikolu 218 tal-Kapitolu 9 tal-Ligijiet ta’ Malta jipprovdi s-segwenti:-

(1) “L-offiza gravi hija punibbli bil-prigunerija minn disa’ xhur sa disa’ snin

(a) jekk tikkaguna debbulizza permanenti fis-sahha jew fil-funzjoni ta’ xi parti
tal-gisem, jew iggib difett permanenti f'parti tal-ghamla tal-gisem, jew,
marda permanenti tal-mohh;

(b) jekk iggib sfregju gravi u permanenti fil-wicc, fil-ghong jew f'wahda mill-
idejn tal-offiz;

(¢) jekk, meta ssir fug mara tqila, iggibilha I-abort”.
Illi minn dak li gal it-tabib Ryan Camilleri li ezamina lil Mario Muscat, ikkonkluda li huwa kellu

gasma fuq rasu quddiem xaghru jigifieri fug mohhu fejn kellu jaghmel tmien punti. ll-fatt li
kien ikkonkluda li din il-ferita bhala wahda gravi minhabba I-fatt li setghet tibga’ marka fil-

wicc. Illi fil-fatt kif osservat ukoll il-Qorti (a fol 39) rat li kien hemm cikatrici. Ghalhekk
m’hemmx dubbju li I-ferita li sofra Mario Muscat hija wahda gravi u kellu cikatri¢i permanenti
fug wiccu. llli ghalhekk din il-Qorti tara li din il-ferita ghalkemm hija gravi ma gabitx sfregju
gravi fil-wicc ta’ Mario Muscat. llli f'dan il-kaz hija aktar cara li t-tip ta’ sfregju huwa dak li
hemm taht |-Artikolu 216 (1)(b) tal-Kapitolu 9 tal-Ligijiet ta’ Malta. llli ghalhekk din il-Qorti
wara li semghet kemm dak li gal Mario Muscat kif ukoll minn dak li semma’ Martin Grixti dwar
id-dinamika tal-glieda, kien I-imputat responsabbli ghal din id-dagga fuq ras Mario Muscat bil-
konsegwenzi li gabet maghha u ghalhekk il-Qorti ged issib lill-imputat hati talli kkaguna griehi
gravi fuq il-persuna ta’ Mario Muscat.

L-imputazzjoni ai termii ta’ I-Artikolu 251B tal-Kap 9 tal-Ligijiet ta’ Malta
I-Artikolu 251B tal-Kapitolu 9 tal-Ligijiet ta’ Malta jipprovdi li:-

(1) Persuna li I-imgieba taghha tikkaguna lil haddiehor jibza’ li se tintuza vjolenza
kontrih jew kontra I-proprjeta tieghu jew kontra I-persuna jew il-proprjeta ta’ xi
hadd mill-axxendenti, dixxendenti, ahwa subien jew bniet jew xi persuna
msemmija fl-Artikolu 222(1) tkun hatja ta’ reat jekk hija tkun taf jew imissha tkun
taf li I-imgieba taghha se tikkaguna lil xi hadd iehor hekk jibza’ kull darba minn
dawk l-okkazjonijiet.

(2) Ghall-finijiet ta’ dan I-artikolu, il-persuna li I-imgieba taghha tkun wahda
dubjuza jmissha tkun taf li tkun se tikkaguna biza’ f’haddiehor li ser tintuza
vjolenza kontrih f'xi okkazjoni jekk persuna ragonevoli li jkollha I-istess
informazzjoni kieku tahseb li dik I-imgieba tkun ser tikkaguna biza’ fil-persuna I-
ohra f'dik I-okkazjoni.”

Dwar |-element kostituttiv tar-reat taht |-Artikolu 251B tal-Kapitolu 9 tal-Ligijiet ta’
Malta, huwa pacifiku fl-insenjament gurisprudenzjali in materja illi jehtieg li jintwera li
“l-imgieba” ta’ I-agent tar-reat tammonta ghal a course of conduct.

Dan hu dezumibbli mill-uzu specifiku tal-kelma “imgieba” taht |-Artikolu 251B mill-
kliem tal-ligi:

“...jibza’ li se tintuza vjolenza kontrih jew kontra |-proprjeta tieghu jew kontra I-persuna
jew il-proprjeta ta’ xi hadd mill-axxendenti, dixxendenti”.

Fir-rigward ta’ ta’ dak li hemm fl-Artikolu 251B tal-Kap 9 tal-Ligijiet ta’ Malta ssir referenza
ghas-sentenza fl-ismijiet IlI-Pulizija vs Joseph Bajada (deciza mill-Qorti tal-Magistrati
(Ghawdex) Bhala Qorti ta’ Gudikatura Kriminali, de¢iza fit-2 ta’ Mejju 2013 fejn gie ritenut:-

“llli r-reat tal-fastidju u tal-harassment kif ikkontemplati fl-artikoli 251A u 251B gew
introdotti ghall-ewwel darba fil-ligi penali Maltija bl-Att XX tas-sena 2005. Illi mill-
gurisprudenza tal-grati taghna jidher illi I-imgieba li tohloq il-fastidju trid tkun “a course
of conduct” u mhux incident wiehed u izolat.”

II-Qorti sejra tapplika dan I-insenjament ghall-fatti tal-kaz in dizamina kif johorgu

mill-provi, biex tistabbilixxi jekk fl-ewwel lok, giex ippruvata imgieba ossia a course of conduct
da parti tal-imputat li jsarraf f'agir li jikkaguna biza’ ta’
vjolenza kif prospettat fl-Artikolu 251B tal-Kapitolu 9 tal-Ligijiet ta’ Malta.

Tibda’ biex tosserva illi I-imputat gie mixli li kkommetta r-reat b’data u hin partikolari. Illi fl-
istess citazzjoni ma hemm xejn li jindika li kien hemm xi okkazjoni ohra gabel din id-data u
langas  mill-istess  provi. IlI-Prosekuzzjoni ghalhekk hi  marbuta |i tipprova

sal-grad mehtieg fil-kamp kriminali li f'dawk il-parametri temporali indikati fic-¢itazzjoni, I-
imgieba tal-imputat fil-konfront ta’” Mario Muscat.

Issa I-provi li tressqu f'din il-kawza jduru madwar l-incident li sehh fil-11 ta’ Gunju 2016 fejn
huwa ppruvat li l-imputat agixxa aggressivament fil-konfront ta’ Mario Muscat u hebb ghalih.
Illi pero’ ma hemm xejn indikat li kien hemm xi okkazjoni ohra jew xi diskors li ntgal gabel din
il-gurnata. Illi I-imputazzjoni kif dedotta kontra l-imputat ma tistax tregi u ghalhekk gieghed
jigi liberat minnha.

L-imputazzjoni ai termini ta’ I-Artikolu 252(1) tal-Kap 9 tal-Ligijiet ta’ Malta

Illi jibda biex jinghad li wahda mill-akkuzi li I-imputat gieghed iwiegeb ghalija hija dik taht I-
Artikolu 252(1) tal-Kapitolu 9 tal-Ligijiet ta’ Malta. llli jidher li meta sehh il-kaz u ¢ioe’ fis-sena
2016, dan l-artikolu tal-Ligi kien ghadu in vigore. Illi meta fil-fatt dan il-kaz beda jinstema’
ghall-ewwel darba fid-9 ta’ Mejju 2019, dan l-artikolu gie mhassar bl-Att X| tas-sena 2018. llli
ghalhekk din il-Qorti minhabba I-fatt li dan ir-reat m’ghadux aktar jezisti u mhassar, mhux
sejra tiehu konjizzjoni tieghu.

Decide:

Ghal dawn il-motivi, il-Qorti wara li rat I-Artikoli 216, 218, 251B, 252, 383 et seq u 412C tal-
Kapitolu 9 tal-Ligijiet ta’ Malta issib lill-imputat Carmel Schembri hati tal-ewwel (1)
imputazzjoni kif riavvizata ai termini ta’ I-Artikolu 216 tal-Kapitolu 9 tal-Ligijiet ta’ Malta u ma
ssibux hati tat-tieni (2) u tat-tielet (3) imputazzjonijiet u ghalhekk tilliberah minnhom, u
tikkundannah ghal perjodu ta’ sentejn (2) prigunerija izda wara li I-Qorti rat I-Artikolu 28A(1)
tal-Kapitolu 9 tal-Ligijiet ta’ Malta tordna li din is-sentenza ta’ prigunerija m’ghandiex tibda
ssehh hlief jekk I-imputat jikkommetti reat iehor li ghalih hemm piena ta’ prigunerija, fi zmien
erba’ snin (4) mil-lum u dan wara li I-Qorti kompetenti tkun ai termini ta’ I-Artikolu 28B tal-
Kapitolu 9 tal-Ligijiet ta’ Malta ordnat li din is-sentenza ghandha tigi fis-sehh.

Ai termini tal-Artikolu 28A(4) tal-Kodi¢i Kriminali [-Qorti spjegat bi kliem li jinftiehem lill-hati
rresponsabbilita’ tieghu mnissla mill-Artikolu 28B tal-Kapitolu 9 tal-Ligijiet ta’ Malta f’kaz i
jikkommetti reat iehor li ghalih hemm il-piena ta’ prigunerija fil-perjodu operattiv ta’ din is-
sentenza.

Illi kwantu ghat-talba ta’ hrug ta’ ordni ai termini tal-Artikolu 383 et sequitur din il-Qorti ma
tistax tiehu konjizzjoni tieghu stante li dan gieghed jigi indirizzat lil certu David Cutajar li mhux
persuna msemmija jew involuta f'din il-kawza.

II-Qorti gieghda tordna wkoll li jinhareg Ordni ta’ Protezzjoni ai termini tal-Artikolu 412C tal-
Kapitolu 9 tal-Ligijiet ta’ Malta fil-konfront tal-parte civile Mario Muscat ghal perijodu ta’ tlett
snin u dan taht il-kundizzjonijiet imsemmija fl-anness digriet.

Dr. Caroline Farrugia Frendo LL.D.
Magistrat

Dr. Federico Barbaro-Sant
Deputat Registratur



